
	1.
	Հայաստանի Հանրապետության էկոնոմիկայի
23.07.2019թ.
№ 01/12.2/6733-19
գրություն
	1. Առաջարկում ենք Օրենքի նախագծի անվանման մեջ լրացումներ բառը փոխել լրացում բառով, քանի որ նախագծով նախատեսվում է 1 լրացում: 

2. Հաշվի առնելով այն, որ Նախագծով կարգավորման ենթակա արտադրանքը, և դրա հետ կապված գործընթացները, (Էներգասպառող սարքեր, սարքվածքներ և դրանց էներգաարդյունավետության պիտակավորումը ներառյալ) տեխնիկական կանոնակարգման օբյեկտ են և տվյալ արտադրանքի շուկայահանումն ուղեկցվում է համապատասխանության գնահատման փաստաթղթով (համապատասխանության սերտիֆիկատ կամ համապատասխանության հայտարարագիր), առաջարկում ենք փոփոխություն կատարել ոչ միայն Օրենքի 1-ին հոդվածի 1-ին մասում, այլև՝ 2-րդ մասում և Նախագծի Հոդված 1-ինը շարադրել հետևյալ խմբագրությամբ.

 Հոդված 1. «Էներգախնայողության և վերականգնվող էներգետիկայի մասին» Հայաստանի Հանրապետության 2004 թվականի դեկտեմբերի 25-ի ՀՕ-122-Ն oրենքի (այսուհետ՝ Օրենք) 8-րդ հոդվածի. 
1) 1-ին և 2-րդ մասերը շարադրել հետևյալ խմբագրությամբ.

«1. Էներգասպառող սարքերի և սարքվածքների էներգաարդյունավետության պիտակավորման կարգը և պիտակի ձևը սահմանվում են Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված փաստաթղթով կամ Հայաստանի Հանրապետության կառավարության որոշմամբ:»,

2) «2. Մարդու կյանքին և (կամ) շրջակա միջավայրին վտանգ սպառնացող (վտանգավոր նյութեր պարունակող) էներգաարդյունավետ սարքերի, սարքվածքների և արտադրանքի ցանկը, այդ ցանկում ընդգրկված էներգաարդյունավետ սարքերի, սարքվածքների և արտադրանքի շուկայահանման պայմանները, ինչպես նաև դրանց շահագործումից հետո օգտահանման կարգը, որոնք պետք է պահպանի յուրաքանչյուր ֆիզիկական և իրավաբանական անձ, սահմանվում են Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված փաստաթղթով կամ Հայաստանի Հանրապետության կառավարության որոշմամբ:»:
3. ՀՀ կառավարության 2019 թվականի մայիսի 16-ի N 650-Լ որոշման Հավելված 1-ի 126-րդ կետի պահանջ է, որ ՀՀ կառավարությանը վերապահված է սահմանելու պետական կարիքների ապահովման նպատակով ձեռքբերվող արտադրանքի՝ էներգաարդյունավետ սարքերի, սարքվածքների էներգաարդյունավետության պահանջներ, իսկ այդ արտադրանքը հանդիսանում է տեխնիկական կանոնակարգման օբյեկտ, որի նկատմամբ արդեն իսկ սահմանված են ԵԱՏՄ տեխնիկական կանոնակարգեր և էներգաարդյունավետության պահանջները ներկայացված են ԵՏՀ բարձրագույն Խորհրդի քննարկմանը: Հաշվի առնելով վերոգրյալը՝ առաջարկում ենք Նախագծի Հոդված 1-ի 2-րդ կետը շարադրել հետևյալ խմբագրությամբ. 
«3. Պետության կարիքների ապահովման նպատակով ձեռք բերվող արտադրանքը պետք է համապատասխանի Գնումների մասին ՀՀ օրենքով և Էներգախնայողության և էներգաարդյունավետության ոլորտում գործող և Հայաստանի Հանրապետության միջազգային պայմանագրերին համապատասխան ընդունված փաստաթղթով կամ Հայաստանի Հանրապետության կառավարության որոշմամբ սահմանված պահանջներին::

4. Ելնելով վերոգրյալից՝ առաջարկում ենք Նախագծով նախատեսված համարակալումը վերանայել:


	1. Ընդունվել է

   2. Ընդունվել է
       մասնակի

 3. Չի Ընդունվել

4. Չի Ընդունվել
	1. Նախագծում կատարվել է առաջարկվող փոփոխությունները

2. 
1) Հոդված 1-ի առաջին մասի վերաբերյալ առաջարկված խմբագրումն ընդունվել է և նախագծում կատարվել են համապատասխան փոփոխություններ:
2) Հոդված 1-ի երկրորդ մասի վերաբերյալ առաջարկված խմբագրումը չի ընդունվել,

քանի որ նշված հոդվածի կարգավորումը չի առնչվում Հայաստանի Հանրապետության պետական գնումների շրջանակներում պետական կարիքների ապահովման նպատակով էներգասարքավորումների ձեռք բերմանը ներկայացվող նվազագույն էներգետիկ բնութագրերի պահանջները սահմանող կարգավորող շրջանակին:  

3. Առաջարկված ձևակերպումը չի ընդունվել, քանի որ ներկայացված առաջրկում ձևակերպված է «Էներգախնայողության և էներգաարդյունավետության ոլորտ» արտահայտությունը, որը սահմանված չէ ՀՀ օրենսդրությամբ, միևնույն ժամանակ առաջարկվող հոդվածի ձևակերպումը մասամբ կարգավորված է հոդված 1-ի առաջին մասով և կարող է ընկալվել որպես անհարկի կրկնություն: Նախագծում նշված հոդվածը խմբագրվել է, համաձայն ՀՀ քաղաքաշինական կոմիտեի առաջարկության:
4.Քանի որ ներկայացված առաջարկների մի մասը չեն ընդունվել, հետևաբար համարակալման փոփոխությունների անհրաժեշտություն չի առաջացել :

	2.
	Հայաստանի Հանրապետության ֆինանսների նախարարություն
31.07.2019թ.
№ 01/26-1/12081-2019
գրություն

	Ուսումնասիրելով «Էներգախնայողության և վերականգնվող էներգետիկայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը (այսուհետ՝ Նախագիծ)՝ առաջարկում ենք Նախագծի 1-ին հոդվածի 2-րդ մասով կատարվող լրացումը շարադրել հետևյալ խմբագրությամբ.

 «3)Պետության կարիքների ապահովման նպատակով ձեռք բերվող ապրանքա-տեսակները, այդ թվում շինարարական աշխատանքները պետք է ապահովեն էներգաարդյունավետության սահմանված պահանջները: Նշված ապրանքատեսակների և շինարարական աշխատանքների խմբերի ցանկը, էներգետիկ բնութագրերի պարտադիր պահանջները սահմանում է Հայաստանի Հանրապետության Կառավարությունը Գնումների մասին ՀՀ օրենքի դրույթներին համապատասխան:» 

Ինչ վերաբերում է Նախա​գծի վերաբերյալ կար​​գա​վոր​ման ազդե​ցու​թյան գնա​հատական տրա​մա​դրելուն, ապա հայտնում ենք, որ 2018 թվականի ապրիլի 7-ից ուժի մեջ մտած Նորմատիվ իրա​վա​կան ակտերի մասին ՀՀ օրենքի 5-րդ հոդվածի համա​​ձայն՝ նոր​​մատիվ իրավական ակտերի նախա​գծերը ենթակա են կար​գա​վոր​ման ազդե​​ցու​թյան գնա​հատ​ման կառա​վա​րու​թյան սահ​մանած կար​գով և դեպքերում, որոնք դեռևս սահ​ման​​ված չեն:


	Չի ընդունվել է

Ընդունվել է

ի գիտություն


	1.Նախագծում նշված հոդվածը խմբագրվել է, համաձայն ՀՀ քաղաքաշինության կոմիտեի առաջարկության:
 Նոր կառուցվող բնակելի բազմաբնակարան շենքերում, ինչպես նաև պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության պարտադիր տեխնիկական պահանջները սահմանված են «Էներգախնայողության և վերականգնվող էներգետիկայի մասին» ՀՀ օրենքի 5-րդ հոդվածի 3-րդ կետով :


	3.
	Հայաստանի Հանրապետության

շրջակա միջավայրին նախարարություն
25.07.2019թ.
№ 1/05.2/11843-19 գրություն 

	Դիտողություններ և առաջարկություններ չկան
	
	

	6.
	Հայաստանի Հանրապետության

առողջապահության  նախարարություն

15.07.2019թ.
№ ԱԹ/11.1/11501-19
գրություն 


	1. Անհրաժեշտ է Նախագծի 1-ին հոդվածում`

1) «դեկտեմբերի 25-ի» բառերը փոխարինել «նոյեմբերի 9-ի» բառերով` հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը,

2) 1-ին ենթակետում «Էներգասպառող» բառից առաջ լրացնել «1.» թիվը` համապատասխանեցնելով օրենսդրական տեխնիկայի կանոններին:

	1. Ընդունվել է
   2. Ընդունվել է
	1. Նախագծում կատարվել է առաջարկվող փոփոխությունը
2. Նախագծում կատարվել է առաջարկվող փոփոխությունը :

	7.
	Հայաստանի Հանրապետության

աշխատանքի և սոցիալական հարցերի .նախարարություն
18.07.2019թ.

№ ԶԲ/ԱՊ-2/12826-2019
գրություն 

	Դիտողություններ և առաջարկություններ չկան
	
	

	8.
	ՀՀ քաղաքաշինության կոմիտե

19.08.2019թ.

№01/14.2/4700-2019


	       Օրենքի նախագծի 1-ին հոդվածի 2-րդ մասը շարադրել հետևյալ խմբագրությամբ.

«1) 8-րդ հոդվածը լրացնել նոր 3-րդ մասով՝ հետևյալ բովանդակությամբ՝

   3. Պետության կարիքների ապահովման նպատակով ձեռք բերվող ապրանքատեսակները, այդ թվում շենքերի և շինությունների նախագծային լուծումները պետք է ապահովեն էներգաարդյունավետության սահմանված պահանջները: Նշված ապրանքատեսակների խմբերի ցանկը, էներգետիկ բնութագրերի պարտադիր պահանջները սահմանում է Հայաստանի Հանրապետության կառավարությունը Գնումների մասին ՀՀ օրենքի դրույթներին համապատասխան»:

       Ինչ վերաբերում է «Էներգախնայողության և վերականգնվող էներգետիկայի մասին»       ՀՀ oրենքում փոփոխություն և լրացում կատարելու մասին»  ՀՀ օրենքի նախագծի վերաբերյալ ՀՀ ֆինանսների նախարարության շինարարական աշխատանքների նկատմամբ էներգաարդյունավետության պահանջներ և համապատասխան ցանկ սահմանելու մասին առաջարկությանը, ապա գտնում ենք ոչ նպատակահարմար, քանի որ էներգա​արդյունա​վետության ապահովմանն ուղղված շինարարական աշխատանքները բոլոր դեպքերում պետք է իրականացվեն գործող նորմատիվատեխնիկական փաստա​թղթերի պահանջներին համապատասխան մշակված նախագծային լուծումների համաձայն:
	1. Ընդունվել է

2. Ընդունվել է ի գիտություն
	1. Նախագծում կատարվել է առաջարկվող փոփոխությունները:


	9
	ՀՀ արդարադատու​թյան  նախարարու​թյան

12.09.2019թ.

№01/27.2/20653-2019

	««Էներգախնայողության և վերականգնվող էներգետիկայի մասին» ՀՀ օրենքում փոփոխություն և լրացում կատարելու մասին» ՀՀ օրենքի նախագծի 1-ին հոդվածի 1-ին մասով նոր խմբագրությամբ շարադրվող 8-րդ հոդվածի 1-ին մասում անհրաժեշտ է հստակեցնել ինչ փաստաթղթի մասին է խոսքը:


	Ընդունվել է
	Նախագծում կատարվել է համապատասխան փոփոխություն

	10
	ՀՀ շրջակա միջավայրի նախարարություն 

11.11.2019թ.

№ 1/01.1/1183-2019
	Դիտողություններ և առաջարկություններ չկան
	
	  Նախագիծը ևս մեկ անգամ քննարկվել  և լրամշակվել է, համաձայն տարածքային զարգացման և շրջակա միջավայրի նախարարական կոմիտեի նիստի 21.10.2019թ. № ԿԱ/176-2019 արձանա​գրության 2-րդ կետի 1-ին ենթակետի 1-ին պարբերության հանձնարարականի:

	11.
	ՀՀ քաղաքաշինության կոմիտե

11.11.2019թ.
№ 03/13/6679-2019
	«Էներգախնայողության և վերականգնվող էներգետիկայի մասին» ՀՀ oրենքում փոփոխություն և լրացում կատարելու մասին» ՀՀ օրենքի լրամշակված նախագծի վերաբերյալ ՀՀ քաղաքաշինության կոմիտեն առաջարկություններ չունի:

Միաժամանակ տեղեկացվում է, որ պետական միջոցների հաշվին կառուցվող շենքերի և շինությունների էներգաարդյունավետ գնումների իրականացման հարցը՝                                        ՀՀ կառավարության 2018 թվականի ապրիլի 12-ի N426-Ն որոշմամբ սահմանված «Նոր կառուցվող բնակելի բազմաբնակարան շենքերում, ինչպես նաև պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության տեխնիկական կանոնակարգի» շրջանակներում համապատասխան փոփոխություններ և լրացումներ նախաձեռնելու միջոցով դիտարկելու հարցի վերաբերյալ հայտնում ենք, որ  տեխնիկական կանոնակարգի համաձայն շենքերին և շինություններին ներկայցվող էնեգաարդյունավետության պահանջները, որպես պարտադիր պայման, պետք է ապահովված լինեն գործող նորմատիվատեխնիկական փաստաթղթերի պահանջներին համապատասխան մշակված, փորձաքննություն անցած, հաստատված և համաձայնեցված նախագծային լուծումներով:   


	Ընդունվել է ի գիտություն
	


